
विभिन्न सड़क परियोजनाओं के आवंटन में अनियमितताएं
107. 
श्रीमती टी. रत्नाबाई:
श्री मोहम्मद अली खान:
क्या सड़क परिवहन और राजमार्ग मंत्री यह बताने की कृपा करेंगे कि:
(क) क्या भारतीय राष्ट्रीय राजमार्ग प्राधिकरण के अंतर्गत विभिन्न सड़क परियोजनाओं के आवंटन में अनियमितताएं हो रही हैं; और
(ख) यदि हां, तो विगत पांच वर्षों का तत्संबंधी राज्य-वार ब्यौरा क्या है और केन्द्रीय सतर्कता आयोग के माध्यम से भ्रष्ट अधिकारियों को, विशेषकर आंध्र प्रदेश में, दंडित करने के लिए क्या कदम उठाए जा रहे हैं?

उत्तर
सड़क परिवहन और राजमार्ग मंत्रालय में राज्‍य मंत्री
(डॉ. तुषार ए. चौधरी) 
(1) और (ख): केंद्रीय अन्‍वेषण ब्‍यूरो (सीबीआई) ने मध्‍य प्रदेश और महाराष्‍ट्र राज्‍य में राष्‍ट्रीय राजमार्ग-69 के नागपुर-बेतुल खंड के संविदा पैकेज देने की जांच की थी । इसने यह निष्‍कर्ष निकाला था कि कथित कार्य का ठेका देने में भारतीय राष्‍ट्रीय राजमार्ग प्राधिकरण  (एनएचएआई) को क्षति पहुंचाने अथवा रियायतग्राही को गलत तरीके से कोई लाभ देने अथवा कार्य का ठेका देने में आपराधिक षड़यंत्र के बारे में किसी प्रक्रिया की पुष्‍टि नहीं हो सकी । तथापि केंद्रीय अन्‍वेषण ब्‍यूरो ने भारतीय राष्‍ट्रीय राजमार्ग प्राधिकरण  के कुछ अधिकारियों के विरूद्ध अनुशासनिक कार्यवाही का प्रस्‍ताव किया  था । सीबीआई की रिपोर्ट की जांच की गई और एनएचएआई  संवर्ग से संबद्ध अधिकारियों से संबंधित मामला केद्रीय सतर्कता आयोग (सीवीसी) को उसके परामर्श के लिए भेजा गया है । उनका परामर्श प्रतीक्षित है । 

